
Laqgħa Urġenti tal-Kunsill Lokali San Pawl il-Baħar numru 49, miżmuma 
nhar il-Ġimgħa 09 ta’ Marzu 2018 fis-18.30, ġewwa l-uffiċċju 
amministrattiv tal-Kunsill Lokali San Pawl il-Baħar. 
 

Il-Laqgħa bdiet fis-sitta u nofs ta’ filgħaxija. 
 

 

 

Membri Preżenti: 

 

 Antoinette Bezzina   Chairperson  (18:30)  

 Graziella Galea    Kunsillier  (18:30)  

 Anne Fenech  Kunsillier  (18:30) 

 Dounia Borg   Kunsillier  (18:30) 

 Alfred Grima    Kunsillier (18:37-20:11) 

 Daniel Grima    Kunsillier   (18:37) 

 Stephen Cremona    Kunsillier  (18:37-20:11) 

 Mandy Buhagiar   Kunsillier  (18:37-20:11) 

 Rodney Galea   Kunsillier  (18:37-20:11) 

 Paul Bugeja     Kunsillier (18:37-20:11) 

 Joseph Vella    Kunsillier  (18:37-20:11) 

 Robert Piscopo    Kunsillier  (18:37-20:11)  
  

 
Aġent Deputat Segretarju Eżekuttiv – Elke Sghendo    

Minuti  
 
Il-Laqgħa ġiet imsejħa fis-18.30, iżda ma kienx hemm kworum, minħabba li f’dak il-ħin kien 
hemm biss il-Kunsilliera Antoinette Bezzina li ppresseiet il-laqgħa, Dounia Borg, Anne Fenech 
u Graziella Galea. 
 
L-iktar Kunsilliera anzjana, Antoinette Bezzina, avżat illi l-membri preżenti għandhom 
jistennew sa nofs siegħa meħtieġa mil-liġi sabiex ikun dikjarat jekk jintlaħaqx kworum. 
 
Il-kworum intlaħaq fis-18.37 wara li waslu l-Kunsilliera Daniel Grima, Stephen Cremona, 
Mandy Buhagiar, Alfred Grima, Rodney Galea, Paul Bugeja, Joseph Vella u Robert Piscopo.  
 
Il-laqgħa bdiet fis-18.37 wara li ntlaħaq il-kworum.  
 

49.1 Qari tal-ittri ta’ apoloġiji; 

  Ma kienx hemm ittri ta’ apoloġija x’jinqraw. 

 

49.2 Paul Bugeja ressaq Point of Order rigward għaliex f’xahrejn ma sarux laqgħat tal-Kunsill 

Lokali, mmexxijin mill-aktar Kunsilliera anzjana Antoinette Bezzina. Il-Kunsillier Paul Bugeja 

staqsa min kien responsabbli li ma tressqitx il-laqgħa. 

 

Il-Kunsillier Antoinette Bezzina talbet biex tiġi sospiża l-laqgħa. (18:40) 

 

18.53 – Il-Kunsillier Antoinette Bezzina rritornat mal-mejda, flimkien mal-Kunsilliera Graziella 

Galea. 

18.54 – Il-Kunsillier Anne Fenech irritornat mal-mejda u kompliet il-Laqgħa. 

 

Ir-risposta tal-kunsillier Antionette Bezzina dwar il-Point of Order imqajjem minn Paul Bugeja hi li 

hi mxiet fuq id-direttiva tal-Ministru u l-aġenda maħruġa mill-Aġent Deputat Segretarju Eżekuttiv 

(ADSE) u jekk hemm xi reponsabiltajiet legali jew implikazzjonijiet legali dawn jintrefgħu minn min 

ħareg id-direttiva 1/2018. 

 

Il-Kunsillier Paul Bugeja staqsa għaliex f’dawk ix-xaharejn baqgħet ma ssejhit’x il-laqgħa minn xi 

ħadd ieħor.  

 

Il-Kunsillier Antionette Bezzina wieġbet li kienet qeda’ tistenna li taslilha r-risposta’ minghand l-

Onor. Silvio Parnis dwar jekk il-kunsill seta’x isejjah laqgħat ordinarji. Il-Kunsillier Bezzina kompliet 

tgħid li l-ebda’ parir ma wasal għandha. 

Dak il-hin qamet oggezzjoni mill-kunsillier Alfred Grima flimkien mal-kunsillier Paul Bugeja u ntqal 

li l-kunsill huwa awtonomu u din ir-risposta’ ma hijiex accettata’.  

 

Il-Kunsillier Antoinette Bezzina tablet sospenzjoni ohra (19.04) u x’hin dahlet taght Ruling li r-

risposta taghha hi finali u ghalhekk ma kien’x hemm lok ta’ aktar diskussjoni.   

 

Il-Kunsilliera Alfred Grima, Mandy Buhagiar u Stephen Cremona ma qablux mar-Ruling u talbu lill- 

Aġent Deputat Segretarju Eżekuttiv tara x’tghid il-ligi.  

 

Il-Kunsillier Antoinette Bezzina staqsiet lill-Aġent Deputat Segretarju Eżekuttiv biex issib mil-Liġi 

x’tgħid dwar ir-ruling. Iċ-Chairperson Antoinette Bezzina staqsiet biex il-laqgħa terġa tiġi sospiża 

sakemm l-ADSE ssib ir-risposta. 

 

19.12 Il-laqgħa kompliet u ġiet ikkwotata il-liġi minn taħt Ordnijiet Permanenti iżda ma ġietx 

aċċettata.  

 

Il-Kunsilliera Paul Bugeja u Alfred Grima talbu Point of Order minħabba li l-punt li kienet qed taqra 

ma kienx qed jagħmel sens għas-sitwazzjoni li qiegħed fih il-Kunsill. 

 

Il-Kunsillier Antoinette Bezzina regghet qamet minn fuq il-mejda (19.20) u kien hemm sospenzjoni 

ohra. Kif dahlet lura wara tlett minuti qalet li kienet dahlet l-isptar u ghamlet operazzjoni .  

 

Il-Kunsillier Robert Piscopo staqsa jekk il-Kunsillier Antoinette Bezzina tistax tikkonferma jekk il-

mandat li sar mill-Partit Nazzjonalista biex ma ssirx il-Laqgħa tal-Ħatra għadux In Vigore jew le. 

Jekk għadu, dan ifisser diprezz lejn il-qorti.   

 

Il-Kunsillier Antionette Bezzina talbet sospenzjoni mil-laqgħa għal ftit minuti. 

 

 

Fuq point of order tal-Kunsillier Piscopo dwar il- mandat, il-Kunsillier Antionette Bezzina qalet li 

mxiet fuq id-direttiva tal-ministru 1/2018 u għallura l-argument hu rrelevanti. 

 

Il-Kunsillier Graziella Galea qajmet point of order dwar illegalita tal-laqgħa. 

L-ADSE talbet lill-Kunsillier Antionette Bezzina sabiex tissospendi l-laqgħa u tkun tista tiċċekja 

dwar il-legalita tal-laqgħa. 

 

Il-Kunsillier Alfred Grima talab li jaqra dikjarazzjoni minħabba s-sitwazzjoni kif inhi,  pero’ il-

Kunsillier Antoinette Bezzina m’aċċettathiex u kompliet għaddejja bil-laqgħa qabel il-Kunsillier 

Alfred Grima seta’ jibda jaqra d-dikjarazjoni tiegħu. 

 

Fuq innistenza il-Kunsillier Alfred Grima għamel dikjarazzjoni li “l-fatt li l-mandat li ġie ppreżentat 

mill-partit Nazzjonalista u għadu in-vigore jaf ifisser disprezz lejn l-Awtorita’ tal-Qorti jekk il-ħatra 

ta’ Sindku u Viċi Sindku tigi esegwita’. Għalhekk, billi aħna l-kunsilliera nirrispettaw l-Awtorita’ tal-

Qorti, sejrin inqumu b’responsabbilta’ minn fuq il-mejda tal-Kunsill sakemm tigi ċċarata s-

sitwazzjoni”. 

 

 

20.11 – Il-Kunsilliera Alfred Grima, Rodney Galea, Mandy Buhagiar, Joseph Vella, Paul Bugeja, 

Stephen Cremona u Robert Piscopo qamu u ħarġu mil-laqgħa. 

 

Minħabba li kien fadal biss il-Kunsilliera Daniel Grima, Dounia Borg, Anne Fenech, Graziella Galea 

u Antoinette Bezzina, waqa’ l-kworum u waqfet il-laqgħa. 

 

 

 49.3 Tmiem tal-Laqgħa 20:11 

 

 

<IFFIRMATA>      <IFFIRMATA> 

___________________   ________________________ 

Anne Marie Fenech    Elke Sghendo 

Sindku                 Agent Deputat Segretarju Ezekuttiv 

